
Tabiiy fanlarda axborot texnologiyalari 

 FIZIKA FANIDAN O‘QUVCHILAR BILIMINI BAHOLASHDA 

“ASSESMENT” METODINING QO‘LLANILISHI 

Usmonova Sohiba Toyir qizi  

Navoiy davlat universiteti, O‘zbekiston 

Annotatsiya. Ushbu maqolada umumiy o‘rta ta’lim maktab o‘quvchilarining 

bilimini baholashda “Assesment” metodining qo‘llanilishi, qo‘llanilish holatlari, fizika 

fanidan modda tuzilishining molekulyar-kinetik nazariyasi mavzusida qo‘llanilish tartibi 

keltirilgan. 

Tayanch so‘zlar: “Assesment” metodi, fizika, o‘quvchi, test, baholash, bilim, 

malaka, ko‘nikma. 

 
ПРИМЕНЕНИЕ МЕТОДА “ASSESMENT” ПРИ ОЦЕНКЕ ЗНАНИЙ 

УЧАЩИХСЯ ПО ФИЗИКЕ 

Усманова Сохиба  

Навоийский государственный университет, Узбекистан 

Аннотация: В данной статье рассматривается использование метода 

«Assesment» при изучении науки в государственной средней школе, методика его 

применения, а также обсуждение его использования в области молекулярно-

кинетической теории физики. 

Ключевые слова: метод “Assesment” ,оценка, физика, ученик, тест, оценка, 

знания, умения, навыки. 

 
APPLICATION OF THE “ASSESSMENT” METHOD IN ASSESSING 

STUDENTS' KNOWLEDGE IN PHYSICS 

Usmanova Sokhiba  

Navoi State University, Uzbekistan 

Abstract: This article discusses the use of the “Assesment” method in the study of 

the science of public secondary school students, the methods of its use, and the discussion 

of its use in the context of the molecular-kinetic theory of physics physics. 

 Keywords: “Assessment” method, physics, reader, test, knowledge, qualifications, 

skills. 

Kirish. O‘zbekiston Respublikasi Vazirlar Mahkamasining 2024 yil 6-

maydagi “Sifatli ta’limni ta’minlashda ijobiy natijalar ko‘rsatayotgan umumiy 

o‘rta ta’lim maktablari rahbariyati hamda o‘qituvchilariga ustama berish tartibini 

joriy etish chora-tadbirlari to‘g‘risida“ gi 263-sonli qarorida o‘qitish va o‘quvchilar 

bilimini baholashning yangi tartibini samarali tashkil etish tartibi nazarda tutilgan. 

Shunga ko‘ra, o‘quvchilar bilimini baholashning adolatli, shaffof mezoni sifatida 



“Elektron ta’lim” – “Электронное обучение” – “E-learning” December,  2024, No4, Vol. 5 ISSN2181-1199 

 

 209 

test sinovlari, turli xil shakldagi metodlar, dasturlar yordamida tuzilgan interaktiv  

topshiriqlar asosiy o‘rin tutadi.  Bunday topshiriqlarni yaratish uchun o‘z navbatida 

o‘qituvchi axborot texnologiyalaridan faol foydalanish, metodik jarayonlarni 

tashkil etish, mustaqil ta’lim olishlari uchun dasturiy vositalardan foydalanish 

ko‘nikmalariga ega bo‘lishi lozim.  

Adabiyotlar tahlili. Fizika fanidan o‘quvchilar bilimini baholashda o‘quv 

mashg‘ulotlarning barcha turlarida  “Assesment” metodining imkoniyatlari juda 

keng hisoblanadi. Ushbu metodning tarixi o‘tgan asrning 30-40 yillariga borib 

taqaladi.  “Assesment” inglizcha “assessment” so‘zidan olingan bo‘lib, “baho”, 

“baholash” degan ma’nolarni bildiradi.  

M.Y.Xojiyevaning tadqiqotlarida assesment metodi o‘quvchilarning  bilim, 

ko‘nikma va malakalari darajasini har tomonlama, xolis va shaffof baholash 

imkoniyatini beruvchi topshiriqlar to‘plami bo‘lib, u biografik anketa, test 

ko‘rinishi, o‘quv individual topshirig‘i, bahs-munozara, intervyu, ijodiy ish, 

individual keys, taqdimot, ekspert kuzatishi, rolli hamda ishbilarmonlik o‘yinlari 

kabilardan tashkil topganligi to‘g‘risida fikrlar keltirilgan [3]. Bizga ma’lumki 

fizika fani tabiat hodisalari va qonuniyatlarini o‘rganuvchi fandir. Shuning uchun 

o‘quvchilar yuz berayotgan hodisa va qonuniyatlar haqidagi tasavvurlarini 

faqatgina o‘z ko‘zlari bilan ko‘rish orqali shakllantirishimiz oson bo‘ladi, chunki 

ko‘zlar bilan ko‘rib eshitganda ma’lumotning 50 % (foizi) xotirada saqlanadi. 

Buning uchun albatta nazariy ma’lumotlarni amaliy ishlar bilan bog‘lagan holda 

tashkillashtirish zarur bo‘ladi.  

X.I.Mamayusupovning tadqiqotlarida bu metodni fizika darslarida 

foydalanishdan maqsad - dars qaysi shaklda bo‘lmasin, qayerda o‘takazilmasin, 

darsda o‘qituvchi bilan o‘quvchining hamkorlikda ishlashini tashkil etishi, fizika 

darsida o‘qituvchi tegishli muammolarga o‘quvchilarni jalb etishi, ularning 

harakatini faollashtirishi va natijada o‘zlashtirishlarini ta’minlashi lozimligi 

to‘g‘risida fikrlar keltirilgan [4]. 

https://hozir.org/kichik-guruhlar-bilan-ishlash-metodi.html
https://hozir.org/referat-mavzu-malumotlar-bazasi-va-banki-haqida-malumotlar-eks.html

J.Q.Ergashevning tadqiqotlarida maktabda fizika darslarida axborot 

kommunikasiya texnologiyalaridan foydalanish, uzluksiz ta’lim sharoitida bilimlar 

oqimida harakatlana oladigan shaxsni shakllantirish, bilim sifatini sezilarli darajada 

oshishi, bu esa ta’lim jarayonida yangi shakllar, usullar va texnologiyalardan 

oqilona foydalanish imkonini yaratishi, vizual ma’lumotlarni taqdim etishning 

keng imkoniyatlaridan foydalanish orqali o‘quvchilarning obrazli tafakkurini 

rivojlantirish imkonini berishi to‘g‘risida fikrlar keltirilgan.  

Tadqiqot metodologiyasi. “Assesment” metodi fizika fanidan o‘quv 

mashg‘ulotlarining barcha turlarida xususan, nazariy, amaliy mashg‘ulot, 

laboratoriya mashg‘ulotlarida hamda mustaqil ishlarni tashkil etishda, o‘tilgan 

mavzuni mustahkamlash, yangi mavzuni o‘zlashtirganlik darajasini baholash, 

takrorlash, oraliq yoki yakuniy nazorat o‘tkazish uchun mo‘ljallangan. Ushbu 

metodni mashg‘ulot jarayonida yoki mashg‘ulotning bir qismida hamda yakka 

tartibda qo‘llash mumkin. Bunda topshiriqlar shakli 1-sxemadagi ko‘rinishda 

bo‘ladi. 

1-sxema. 

 

 

 

 

 

 

 

 

 

 

 

 

“Assesment” metodi berilgan mavzu bo‘yicha o‘quvchilarning yakka 

tartibda ishlash, ijodiy yondashish hamda muammoli vaziyatlardan tez va oson 

chiqib keta olish ko‘nikmalarini shakllantiradi.  

SIMPTOM 

IJODIY ISH TEST 

MUAMMOL

I VAZIYAT 

Mustaqil ishlarni tashkil etishda va bajarilganlik holatlarini baholashda ham 

ushbu metoddan foydalanish mumkin. Bunda albatta dasturiy vositalar orqali 

yaratilgan mustaqil ish o‘quvchilarga taqdim etiladi hamda to‘g‘ridan-to‘g‘ri 

(avtomatik)   baholanadi. Biz “Teacher made” dasturi orqali mustaqil ish uchun 

yaratilgan topshiriqqa namuna keltiramiz.  

1-rasm 

 

 

 

 

 

 

 

 

 

    

 

Ushbu metoddan uyga vazifa berishda ham foydalansa bo‘ladi. O‘qituvchi 

alohida oq qog‘ozga o‘quvchilarga mavzu bo‘yicha 1-sxemadagidek ko‘rinishga 

ega bo‘lgan uyga vazifani taqdim etadi. Bunda o‘quvchi uyga vazifani mustaqil 

ravishda  4 xil ko‘rinish asosida bajaradi. Bizga ma’lumki, formativ va summativ 

baholashga asosan uyga vazifaga 4 ball ajratiladi. Shunda o‘quvchilar jami uyga 

vazifani to‘liq bajarganligi uchun 4 ballni to‘playdi. O‘qituvchi o‘quvchilar 

tomonidan bajarilgan ishlarni yig‘ib oladi va ularning to‘plagan umumiy ballarini 

e’lon qiladi, o‘tkazilgan ishga yakun yasaydi. Nazariy mashg‘ulotda esa o‘qituvchi 

yangi mavzuni mustahkamlashda topshiriq beradi va o‘quvchilar qisqa vaqt ichida 

ushbu topshiriqlarni bajaradilar. O‘qituvchi barcha o‘quvchilarning bilim, malaka 

va ko‘nikmalarini baholaydi.  

Tahlil va natijalar. Ushbu metodni 9-sinf fizika darsligidagi mavzuga 

qo‘llagan holda imkoniyatlarini ko‘rib chiqamiz. 

Fan: Fizika 

Mavzu: Modda tuzilishining molekulyar-kinetik nazariyasi  

  

Yuqoridagi jadvaldan ko‘rinib turibdiki, o‘quvchi mavzuga har tomonlama 

yondashgan holda, ya’ni simptomni aniqlash, muammoli vaziyatni guruh yoki 

yakka tartibda baholash, mavzuga nisbatan ijodiy yondashish hamda mavzuni 

mustahkamlash uchun testlarni bajaradilar. 

Xulosa va takliflar. Xulosa qilib aytadigan bo‘lsak, bu metodning ta’lim 

tizimiga joriy etilganligi bu o‘quvchilarning bilim darajasi, malaka va 

ko‘nikmasini baholashga xizmat qilishini alohida ta’kidlashimiz mumkin. Bunda 

 

SIMPTOM 

1. Atom va molekulalar oʻrtasida oʻzaro  

kuchlari mavjud. 

2. Xonaning bir chekkasiga atir sepilsa, uning 

hidi xonaning boshqa chekkasiga ham yetib 

boradi. Ushbu hodisa atir molekulalari 

……….va……… harakati tufayli vujudga 

keladi. 

MUAMMOLI VAZIYAT 

Stakandagi suv ustiga bir choy qoshiq sut 

quysak, biroz vaqtdan soʻng, suv va sutning 

oʻzaro aralishishi kuzatiladi. Bunga sabab 

nima? 

 

IJODIY ISH 

Broun harakatini kuzatish. Kechasi 

yotoqxonangizdagi chiroqni oʻchirib, fonar 

yordamida nur shuʼlasini hosil qiling. Biror 

gazlama matoni nur shuʼlasi yoʻliga silkiting. 

Yorugʻlik nurida havodagi chang zarralarining 

toʻxtovsiz va tartibsiz harakat qilyotgani 

koʻrinadi. Xulosalaringizni yozing. 

 

TEST 
1. 6 g suvda nechta molekula bor? 

A. 2 ta; 

B. 3 ta; 

C. 4 ta 

D. 6 ta 

2. Zichligi 4,4 kg/  boʻlgan karbonot 

angdrid gazining 1  hajmida qancha 

molekula bor?  

A. 6 ta; 

B. 6 ta; 

C. 4.4 ta; 

D. 6 ta; 

ushbu metodni dars mashg‘ulotlarida to‘g‘ri va o‘rinli joriy eta olish dars 

samaradorligini oshiradi, o‘quvchilarning intellektual fikrlash qobiliyatlarini 

shakllantirish hamda mustaqil fikrlay olish, mustaqil qaror qabul qilish 

qobiliyatlarini oshirish  uchun xizmat qiladi.  

